
Štrumpfovi 2
USA, 2013, Colour, 105 min.
Režija: Raja Gosnell
Scenarij: J. David Stem, David N. Weiss, Jay Scherick, David Ronn, Karey Kirkpatrick
Glasovi: Jonathan Winters, Fred Armisen, Katy Perry

Zli čarobnjak Gargamel stvara par zločestih štrumpfolikih stvorenja nazvanih Vragolani, u nadi da će uz 
njihovu pomoć osvojiti svemoguću, magičnu  srž štrumpfosti. Nakon što otkrije da mu u tome može pomoći 
samo pravi Štrumpf, a da samo Štrumpfeta poznaje tajnu čaroliju koja Vragolane može pretvoriti u prave 
Štrumpfove, Gargamel otima Štrumpfetu i odvodi je u Pariz gdje je već zadobio divljenje miliona ljudi koji 
ga smatraju najvećim čarobnjakom na svijetu. Papa Štrumpf, Trapavi, Mrgud i Licko moraju se vratiti u svijet 
ljudskih bića i pronaći svoje ljudske prijatelje Patricka i Grace Winslow kako bi je spasili. 

Avioni
USA, 2013, Colour, 92 min.
Režija: Klay Hall
Scenarij: Jeffrey M. Howard
Glasovi: Val Kilmer, Julia Louis-Dreyfus, Teri Hatcher

Iz svijeta koji nam je predstavio AUTOMOBILE stižu nam Disneyjevi AVIONI, akcijsko-avanturistička 3D 
animirana komedija u kojoj upoznajemo Dustyja, avion koji sanja da će jednoga dana postati veliki zračni 
trkač. Ali Dusty zapravo nije napravljen za utrke, a uz to se i boji visina. Zato se obraća iskusnom pilotu koji 
će mu pomoći da se kvalificira za zahtjevno prvenstvo na kojem će izazvati aktuelnog šampiona avioutrka. 
Dok se Dusty pokušava vinuti do neslućenih visina, njegova hrabrost će biti stavljena na veliko iskušenje, a 
čarobni će svijet mašte dobiti prostora da razmaše svoja krila. 

Nono, cik-cak dječak 
Netherlands, Belgium, 2012, Colour, 95 min, 
Režija: Vincent Bal
Scenarij: Vincent Bal, Jon Gilbert, David Grossman
Uloge: Isabella Rossellini, Camille De Pazzis

Nono želi biti poput svog oca, najboljeg detektiva na svijetu, ali stalno upada u nevolje. Dva dana prije 
njegove Bar micve, Nonu šalju kod ujaka Sjmoela koji bi ga trebao „smiriti“. Tokom vožnje vozom, Nono 
dobija posljednju šansu da se dokaže. Zajedno s vrhunskim provalnikom Felixom Glickom, starim 
poznanikom svoga oca, zaustavlja voz i ulazi u svijet prerušavanja, potjera, francuskih šansona i Zohare – 
misteriozne žene čije će mu tajne zauvijek promijeniti život.

Zagonetni dječak
Croatia, 2013, Colour, 88 min.
Režija: Dražen Žarković
Scenarij: Hana Jušić
Uloge: Antonio Parač, Karlo Maloča, Toma Budanko

ZAGONETNI DJEČAK je priča o domišljatom i spretnom četrnaestogodišnjaku Koku koji, uz pomoć prijatelja, 
rješava još jednu misteriju. Kokov prijatelj Tomo nedavno se doselio u grad i čežne za pustolovinama. 
Njihovu pažnju privlači novi učenik koji se neobično ponaša. Zajedno s Marijanom, prijateljicom iz razreda, 
korak po korak razotkrit će njegovu dobro čuvanu tajnu. Sestre vampirice

Germany, 2012, Colour, 97 min.
Režija: Wolfgang Groos
Scenarij: Ursula Gruber
Uloge: Marta Martin, Laura Antonia Roge

Jednog lijepog sunčanog dana, kamion za selidbe zaustavlja se u mirnoj ulici grada Bindburga. Iz kamiona 
izlaze četiri čudne osobe: otac, majka i dvije dvanaestogodišnje djevojčice. To su gospodin i gospođa Tepes, 
i njihove dvije kćeri. Majka je ljudsko biće, otac je vampir, a djevojčice ne samo da su poluvampirice već su 
i blizanke. Nakon što su dvanaest godina živjeli u Transilvaniji, odlučili su se preseliti u Njemačku kako bi 
usrećili majku. Djevojčice se moraju navikavati na uobičajeni ljudski život: tokom dana idu u školu zaštićene 
sunčanim naočalama i debelim slojem kreme za sunčanje. Najgore je to što nemaju prijatelja i što stalno 
moraju biti na oprezu da se ne odaju.  

Marko Makako 
Denmark, 2012, Colour, 80 min.
Režija: Jan Rahbek
Scenarij: Jan Rahbek, Thomas Borch Nielsen
Uloge : Toke Lars Bjarke, Mille Lehfeldt, Jess Ingerslev 

Marko Makako je obični policajac na plaži, ali uglavnom mašta o tome da postane poznati detektiv i rješava 
teške zločine. Pokušava i osvojiti srce lijepe Lulu. Jednog dana, na Markovo ostrvo stiže Karlo i postaje njegov 
suparnik. Karlo na Markovoj plaži gradi veliki kasino u obliku majmuna i Lulu je fascinirana. Ljubomorni Marko 
počinje istraživati Karla i otkriva da on planira osvojiti cijelo ostrvo. 

Baka
Columbia, 2012, Colour, 9 min.
Režija: Carlos Eduardo Smith Róvira
Scenarij: Carlos Eduardo Smith, Libia Stella Gómez

Sedmogodišnja djevojčica iz grada provodi vikend na selu u kući svoje bake. Užasava je bakina naborana koža 
i zamišlja baku kao veliko čvornato drvo. Kako bi se zbližila s bakom, djevojčica će morati prevladati svoj strah. 

Krofna
Germany, 2012, Colour, 2 min.
Režija / Scenarij: Seoyeun Lee

U Krofnogradu se dogodila strašna nesreća. Jedna od filovanih krofni je povrijeđena. Ona je postala krofna 
s rupom u sredini. Povrijeđena krofna i ostali stanovnici Krofnograda ne znaju kako da se nose s 
novonastalom situacijom. Ovoj krofni se svi smiju i izbjegavaju je. Jedino rješenje je spakovati se i otići. 

Mali debeli rakun
Croatia, 2013, Colour, 25 min.
Režija / Scenarij: Barbara Vekarić
Uloge: Gracija Filipović, Nikša Butijer, Angela Bulum, 

S radnjom smještenom u Dubrovnik 1991. godine, film MALI DEBELI RAKUN je priča o ratu i bombama iz 
perspektive osmogodišnje Lili, djevojčice koja se sprema za bijeg sa svojom trudnom majkom i oprašta se 
od voljenog oca koji ostaje u gradu. 

Mali plavi dječak s bijelom ovcom
France, 2013, Colour, 8 min.
Režija / Scenarij: Eloi Henriod

Vrijeme je za školu. Tokom kontrolnog iz pisanja, Pierre u mislima bježi iz sive školske zgrade prisjećajući se 
sretnih praznika provedenih sa svojom ovcom. 

Mesne ćufte i strašna viljuška
Sweden, 2012, Colour, 5 min.
Režija / Scenarij: Johan Hagelbäck

Jako je dobro biti jak. Ali biti mali, hrabar i spasiti svoje prijatelje vjerovatno je još bolje. 

Mali debeli rakun

Mesne ćufte i strašna viljuška

KrofnaBaka

Mali plavi dječak s bijelom ovcom

Mit o Bosni i Hercegovini v. 2 
Bosnia and Herzegovina, 2013, Colour, 33 min.
Režija: Saša Peševski
Uloge: Faris Malokas, Lena Marković, Kajsa Zinhasović

MIT O BOSNI I HERCEGOVINI je priča o djeci, polaznicima Radionice 
kreativnosti i mašte „Mali Magacin Kabare“, koja, kroz razgovore i 
intervjue sa starijim generacijama iz svoje okoline, traga za istinom o 
Bosni i Hercegovini i njenoj historiji. Nezadovoljna ponuđenim 
odgovorima, djeca pokreću vlastitu istragu. 

